
				এই পাতাটির মুদ্রণ সংশোধন করা প্রয়োজন। 
8 বাঙ্গালা ভাষা ।
কতকগুলির দেবনাগরের, ও কতকগুলির বাঙ্গালার সহিত সাদৃশ্য আছে। অতএব অনুমান হয় উহা দেবনাগর হইতে বাঙ্গালা অক্ষর উৎপন্ন হইবার সন্ধিকালে লিখিত হইয়াছিল। লক্ষণসেনের রাজ্যকাল প্রায় সহস্ৰ বৎসর অতীত হইল, অতএব এক প্রকার স্থির করা যাইতে পারে যে, ঐ সময়েই দেবনাগর হইতে বাঙ্গাল অক্ষরের সৃষ্টি হইতে আরম্ভ হইয়াছে।
দেবনাগর হইতেই যে বাঙ্গাল অক্ষর স্বস্ট হইয়াছে তদ্বিষয়ে সন্দেহ করিবার কোন কারণ নাই। অদ্যাপি দেখা
যায়—
ग घ ङ ड थ न प प्र य पूा
5 8, 5 한 과 어 지 * প্রভৃতি বর্ণগুলি উভয় বর্ণমালাতেই প্রায় অবিকল এক রূপ । দেবনাগর ভারতবর্ষের প্রায় সমস্ত দেশ ব্যাপক ও অতি প্রাচীন বলিয়াই চিরপ্রসিদ্ধ। বাঙ্গাল কেবল এই দেশেই প্রচলিত এবং আধুনিক বলিয়াই উহাকে সকলে জানে, সুতরাং বিপরীত অনুমান সঙ্গত হয় না । এক্ষণকার পুস্তকে মুদ্রিত যে বাঙ্গাল অক্ষর দেখা যায়, তাহাই যে প্রাচীনকালের বাঙ্গালাঅক্ষর নহে তদ্বিষয়ে স্পষ্টই প্রমাণ পাওয়া যায়। এতদেশীয় ব্রাহ্মণ পণ্ডিত মহাশয়দিগের গৃহে ৩৪ শত বৎসরের হস্তলিখিত যে সকল সংস্কৃত পুস্তক দেখিতে পাওয়া যায়, তাহার অক্ষর সকল এক্ষণকার

	        এই পাতাটি অন্য কোনো ভাষায় উপলব্ধ নয়।

